Ikalabing-apat na Oras

Mula 6 NU hanggang 7 NU

Si Hesus sa harap muli ni Caiphas na nagpapatibay ng hatol ng kamatayan sa Kanya at ipinadala Siya kay Pilato
Aking nahahapis na Hesus, nasa labas Ka na ngayon ng piitan; pagod na pagod Ka na at sumusuray Ka sa bawat hakbang.  Ibig kong tabihan Kita upang alalayan Ka, kapag nakita kong malapit Ka nang mabuwal.

Subalit nakikita ko na dinala Ka ng mga kawal kay Caifas; at Ikaw, O aking Hesus, ay muling nakita sa gitna nila tulad ng isang Araw, at kahit na nasira ang anyo, ikinalat Mo pa rin ang liwanag saanman.  Nakikita ko ngayon na si Caifas ay tuwang-tuwa sa pagkakita sa Iyo na lubhang nalupig.  Sa kaningningan ng sinag ng Iyong Liwanag, lalo siyang nabulag, at sa kanyang matinding galit, muli Ka niyang tinanong:  “Kung gayon, Ikaw ba ang tunay na Anak ng Diyos?”

At Ikaw, aking Mahal, may kataas-taasang kamahalan, kasama ang grasya ng Iyong salita, at sa pamamagitan ng Iyong kinagawiang matamis at nakapupukaw na tinig, sa gayon na pangiligin sa tuwa ang mga puso, ay sumagot:  “Oo, Ako ang tunay na Anak ng Diyos.”

At ang Iyong mga kaaway, kahit nadarama ang lubos na kapangyarihan ng Iyong salita sa kanilang loob, iniinis ang lahat, walang ibang ibig maunawaan – sa iisang tinig, ay sumigaw:  “Dapat siyang mamatay.  Dapat siyang mamatay!

Pinatunayan ni Caifas ang hatol ng kamatayan, at ipinadala Ka kay Pilato.  At Ikaw, aking hinatulang Hesus, ay tinanggap ang hatol na ito na may labis na pag-ibig at buong hinahon, sa gayon na halos saklutin iyon sa napakasamang punong saserdote.  Nagbabayad Ka para sa lahat ng kasalanang sadyang ginawa at may lubos na masamang layunin, at para sa mga iyon na sa halip na magbata ang sarili nila dahil sa kasamaan, ay nagagalak at nagpupuri sa kasalanan mismo, at hinahatid sila nito sa pagkabulag at pigilin ang anumang paliwanag at grasya.  Hesus, aking Buhay, ang Iyong mga pagbabayad-puri at mga panalangin ay umaalingawngaw sa aking puso, at ako’y nagbabayad at nananalangin kasama Mo.  

Aking matamis na Pag-ibig, nakikita ko, na nawawala ang anumang katiting na pagpapahalaga sa Iyo, nakikitang hinatulan ng kamatayan, sinunggaban Ka ng mga kawal, idinagdag ang mga lubid at mga kadena, at iginapos Ka nang napakahigpit upang pigilin ang anumang galaw ng Iyong Mabathalang Persona; at tinutulak Ka at kinakaladkad Ka, inilabas Ka nila sa palasyo ni Caifas.

Maraming tao ang naghihintay sa Iyo – subalit wala upang ipagtanggol Ka.  At Ikaw, aking Banala na Araw, ay lumabas sa gitna nila, ninanais na balutan ng Iyong Liwanag ang bawat isa.  Habang sinisimulan Mo ang Iyong mga hakbang, ninanais na balutin ng Iyong mga hakbang ang lahat ng hakbang ng mga nilalang, nanalangin at nagbayad Ka para sa mga nagsimulang humakbang upang gumawa na may masasamang mga layunin – ang iba upang maghiganti, ang iba upang magnakaw, ang iba upang magtaksil, at marami pa.  Naku, gaano sinusugtan ng mga kasalanang ito ang Iyong Puso!  At upang pigilin ang napakaraming kasamaan, nanalangin Ka, nagbayad Ka, at inialay Mo ang Iyong buong Sarili.

Subalit habang sinusundan Kita, nakikita ko na sa sandali ng pagpanaog sa palasyo ni Caifas, Ikaw, akiing Araw, Hesus, ay nakasalubong ang Iyong kalugud-lugod na Ina na si Maria na maganda.  Nagsalubong ang Inyong mga titig at sinugatan ang isa’t isa; at kahit na naginhawahan Ka sa pagkakita sa isa’t isa, ngunit mga bagong kalungkutan ang lumilitaw:  para sa Iyo, sa pagkakita sa magandang Ina na tinarakan, namumutla at nakabalabal sa pagluluksa; at para sa mahal na Ina, sa pagkakita sa Iyo, Banal na Araw, natakpan at nabalutan ng napakaraming kahihiyan – lumuluha at nabalutan ng Dugo.  Subalit hindi Ka malugod sa palitan ng Inyong mga titig nang napakatagal, at may dalamhati ng hindi makapagsabi ng ni isang salita sa isa’t isa, ang Inyong mga Puso ang nagsabi ng lahat; at ang isa’y nakalagom sa kapwa, itinigil Ninyong tingnan ang bawat isa, sapagkat pinagtutulak Kayo ng mga kawal.

Kaya, niyurakan at kinaladkad, dumating Ka kay Pilato.  Aking Hesus, makikiisa Ako sa Iyong tinarakang Ina sa pagsunod sa Iyo, upang ilagom ang aking sarili sa Iyo kasama Siya.  At Ikaw, ibigay Mo sa akin ang Iyong titig ng pag-ibig, at pagpalain Mo ako.
Mga Pagninilay at Pagsasanay

Lumabas si Hesus sa liwanag ng araw at dinala sa harap ni Caifas.  May katatagan, pintunayan Niya na Siya ang Anak ng Diyos.

Kapag lumalabas tayo, pinababayaan ba nating patnubayan tayo ni Hesus?  Ang atin bang kahinahunan ay isang halimbawa para sa iba, at ang ating mga hakbang ba ay tulad ng mga batubalani na tinatawagan ang mga kaluluwa sa paligid ni Hesus?  Ang buong buhay ni Hesus ay isang walang-tigil na sigaw para sa mga kaluluwa.  Kapag tumalima tayo sa Kanyang Kalooban – iyon ay, kapag tinawag ng ating mga paa ang mga kaluluwa habang lumalakad sila, kapag ang mga tibok ng ating puso, inuulit ang banal na mga tibok ng puso, umayon sa kanila at hingin ang mga kaluluwa, at gayon din sa lahat ng natitira pa – habang namamahala tayo sa ganitong paraan, bubuuin natin ang mismong Pagkatao ni Hesus sa loob ng ating sarili.  Kaya, ang bawat dagdag na sigaw para sa mga kaluluwa na ginagawa natin, ay isang dagdag na tanda na tinatanggap natin sa ating Hesus.  Ang buhay ba natin ay laging di nagbabago, o pinasasama natin iyon, ayon sa mga pagtatagpong nagkakaroon tayo?

Aking Hesus, Kabanalang walang kapantay, patnubayan Mo ako, at pahintulutan Mo ring maipahayag ng aking panlabas na anyo ang buo Mong Banal na Buhay.

